
Predmet: Izvještaj o pregledu klopki i plodova za muvu masline  

 

 

Obavještavamo vas da je pregled klopki za kontrolu brojnosti muve masline na području Bara i 
Ulcinja (područje velikih maslinjaka – Valdanos) urađen 29.07.2026. godine. Istovremeno, sa 
svakog lokaliteta, uzorkovani su plodovi radi pregleda u laboratoriji. Pregled plodova je urađen 
30.07.  

U klopkama je utvrđeno sljedeće stanje:  

 Bar 1 McPhail 1 ♀♀ i 0 ♂♂, žuta ploča  0 ♀♀ i 0 ♂♂, GPS koordinate 42° 06' 16" N 19° 06' 
02" E , 

 Bar 2 McPhail 0 ♀♀ i  2 ♂♂, žuta ploča 0 ♀♀ i 0 ♂♂, GPS koordinate 42° 05' 27" N 19° 07' 
27" E, 

 Bar 3  McPhail 2 ♀♀ i 5 ♂♂, žuta ploča 1 ♀♀ i 2 ♂♂, GPS koordinate 42° 03′ 00" N, 19° 08′ 
27,9" E, 

 Valdanos 1 McPhail 0 ♀♀ i 1 ♂♂,  žuta ploča 0 ♀♀ i 0 ♂♂, GPS koordinate 41° 56' 31" N 
19°11' 02" E,  

 Valdanos 2 McPhail 2 ♀♀ i 10 ♂♂, žuta ploča 3 ♀♀ i 1 ♂♂, GPS koordinate 41°56' 28" N 
19° 11' 02" E, 

 Valdanos 3 McPhail 1 ♀♀ i  2 ♂♂, žuta ploča  0♀♀ i 0 ♂♂, GPS koordinate 41° 56' 28" N 
19° 10' 57" E, 

 Valdanos 4 McPhail 2 ♀♀ i 0 ♂♂, žuta ploča 0 ♀♀ i 0 ♂♂, GPS koordinate 41° 56' 24" N 
19° 11' 06" E. 

Muve su hvatane u McPhail klopkama na svim lokalitetima, iako uglavnom u niskoj brojnosti, a u 
poređenju sa prethodnim pregledom došlo je do blagog porasta, posebno na lokalitetu Valdanos 2. 
Na žutim pločama muve su hvatane samo na lokalitetima Bar 3 i Valdanos 2. U ukupnoj brojnosti 
više je mužjaka. 

Pregled plodova, koji je urađen u laboratoriji, pokazao je da aktivna infestacija nije zabilježena 
samo na lokalitetima Bar 1 i Valdanos 3. Na lokalitetima Bar 2, Valdanos 2 i Valdanos 4 
zabilježena je infestacija od 6,6% (jaja i L1), na lokalitetu Bar 3 od 10% (jaja, L1 i lutke u istom 
odnosu), a na lokalitetu Valdanos 1 od 13,3% (jaja, L2 i L3 u istom odnosu). 

S obzirom na to da je u plodovima prisutna aktivna infestacija, maslinarima se preporučuje da 
urade hemijski tretman cijele krošnje preparatom na bazi flupiradifurona (Sivanto Prime). 
Primjenjuje se kasno uveče, kada je temperatura ispod 25 °C, i može se primijeniti samo jednom u 
vegetaciji. 

Kao alternativa protiv odraslih muva (tamo gdje još nema infestacije ili je niska), preporučuje se 
preparat Success Bait – to je spinosad sa atraktantom koji privlači odrasle muve, a tretira se 
samo jedna grana sa južne strane svakog stabla. 

Takođe, može se primijeniti kaolinska glina (kaolin) kao mehanička zaštita, gdje se praktično 
okupa cijelo stablo. Na plodovima se stvara zaštitni sloj koji onemogućava muvama da polažu jaja. 

